
பிளவுபடுத்தும் தோல்விபெற்ற முயற்சி 

எதிர்கட்சி தலைவர்(மாநிலங்களவை)

தி இந்தியன் எக்ஸ்பிரஸில் மிக மிக முக்கியமான பிமுகர்களுக்கான 

அகஸ்டா வெஸ்ட்லேண்ட் ஹெலிகாப்டர் ஒப்பந்தம் குறித்து வெளியாகியுள்ள 
தகவல், 1980களில் நாம் பார்த்தவற்றைமீண்டும் பார்ப்பதைப் போல் இருக்கிறது. 
மார்டின் ஆர்ட்போவின் நாட்குறிப்பு களவாடப்பட்டது. போஃபர்ஸ் துப்பாக்கிகளை 
தயாரித்த நிறுவனத்தின் தலைவர் அவர் பல்வேறு தகவல்களை வெளியிட்டதோடு 
அந்த நாட்குறிப்பு ‘க்யு’வுக்கு வழங்கப்பட்ட பாதுகாப்பைப் பற்றியும் 
கோடிகாட்டியது. உன்னிப்பாக கவனிப்பவர்கள் இந்த ‘க்யு’ யாராக இருக்க முடியும் 
என்பதை அறிவார்கள். 1993இல் ஸ்விட்சர்லாந்து அதிகாரிகள். போஃபர்ஸ் லஞ்சப் 
பணம்  செலுத்தப்பட்ட வங்கிக் கணக்குகள் குறித்த தகவல்களை வெளியிட்டார்கள்.  
இவற்றில் மிக அதிகமான தொகை செலுத்தப்பட்ட வங்கிக் கணக்கின் பயனர்தான் 
இந்த பிரபலமான ‘க்யு’. ‘அந்த ’க்யு’ இந்தியாவிலிருந்து தப்பித்துச் செல்ல 
அனுமதிக்கப்பட்டார். அதற்குப் பின் நிகழ்ந்தவை, அனைவருக்கும் தெரிந்த வரலாறு 

மிக மிக முக்கிய பிரமுகர்களின் ஹெலிகாப்டர் பரிவர்த்தனையில் 
லஞ்சம் கொடுக்கப்பட்டிருப்பது அனைவராலும் ஏற்றுக்கொள்ளப்பட்ட 

ஒன்று.  எல்லா தவறுகளையும் நியாயப்படுத்த முயலும் ஐக்கிய முற்போக்கு 
கூட்டணி, இந்த ஹெலிகாப்டர் ஒப்பந்தத்தை ரத்து செய்தது.  தி இந்தியன் 
எக்ஸ்பிரஸ், முதலில், இந்திய அரசின் இறுதியான முடிவுகளை எடுக்கும் நிலையில் 
இருப்பவர் யார் என்பதை வெளிப்படுத்துகிறது.  இத்தாலிய இடைத் தரகர்கள்கூட 
இந்தியாவின் முடிவுகள் திருமதி சோனியா காந்தியின் கையில்தான் இருக்கின்றன 
என்றே நினைத்திருந்தனர்.  பிரதமர் அதிகபட்சம், திருமதி சோனியா காந்தியின் 
ஆலோசகர்களில் ஒருவராக மட்டுமே செயல்பட்டார். இடைத்தரகர்கள் புத்திசாலிகள். 
முடிவுகளுக்கு வருவதற்கு முன் கள யதார்த்த்த்தை நன்கு ஆராய்கிறார்கள். 
 .கணக்கு பத்திரத்தில் குறிக்கப்பட்டிருந்த பெயர் சுருக்கம், எனக்கு மார்டின் 
அட்போவின் நாட்குறிப்பை நினைவுபடுத்தியது. 

திருமதி சோனியா காந்தி உண்மையில் கவலையடைய வேண்டும். 
இந்திய அரசு இந்தியாவுக்குள்ளும் வெளியேயும் இருப்பவர்களால் 
எப்படிப் பார்க்கப்படுகிறது? நன்கு குழிவெட்டுபவர்களின் அரசா 

இது? அவரால் தலைமைதாங்கப்படும் ஐக்கிய முற்போக்கு 



கூட்டணி இந்தியாவை தேசிய வளங்கள் சூறையாடப்படும் 

நிலைக்கு தள்ளிவிட்டதா ? அவரால் கட்டுப்படுத்தப்படும் 

அரசு ஐந்தாவது இயந்திரமா? அரசுக்கு நிச்சயமாக உழல் 

பிம்பம் இருக்கிறது. பொருளாதார துறையில் அதன் செயல்பாடு 

கவலைக்குரியதாக இருக்கிறது. 2012-13 ஆம் ஆண்டின் இறுதி 

தகவல்களின்படி, ஒட்டுமொத்த உள்நாட்டு உற்பத்தி வளர்ச்சி 4.5%ஆக 

குறைந்துவிட்டது. ஐக்கிய முற்போக்கு கூட்டணியின் இரண்டாவது 

ஐந்தாண்டு ஆட்சியின் பொருளாதார சாதனைகளை ஒரு தபால் 

தலையின் பின்பக்கத்தில் எழுதிவிடலாம். இதைச் சொல்ல திரு 

சிதம்பரம் அடிக்கடி சொல்லும் சொற்றடரைக் நான் கடன்வாங்கிக் 

கொள்கிறேன். அண்மைய தேர்தல் முடிவுகள் ஆளும் கூட்டணி 

மீதான கவலைக்குரிய பிம்பத்தை வெளிப்படுத்தியுள்ளன.. 2014 

பொது தேர்தலில் அவர்கள் முன்னிறுத்த விரும்பும் தலைவர் எந்த 

தாக்கத்தையும் ஏற்படுத்த்த் தவறுபவராக இருக்கிறார்.

இதுபோன்ற இன்னல்களால் உந்தப்பட்டு கையறுநிலையில் 
இருப்பவர்களின் கடைசி அஸ்திரத்தை ஐக்கிய முற்போக்கு 
கூட்டணியின் தலைவர் பயன்படுத்துகிறார். அவரது விஷம் விதைக்கும் 
கருத்து, வளர்ச்சியை முன்னெடுக்கும் நோக்கத்துடன் நடத்தப்படும் 

தேர்தலை மதரீதியாக பிளவுபடுத்துவதும் நோக்கம் கொண்டதாகும். 
அவரது கையறுநிலையை புரிந்துகொள்ள முடிகிறது. ஆனால் அது வேறு விஷயம். 
மதரீதியாக தேர்தலை பிளவுபடுத்துவதால் அவருக்கு அந்த விஷயத்தில் எந்தப் 
பலனும் கிடைக்கப் போவதில்லை.  . 




